
Annotatsiуa: Maqolada agrar bozorni rivojlantirishning o‘ziga xos jihatlari ilmiy tomondan yoritib berilgan. Dunyo agrar 
bozorida yuzaga kelayotgan vaziyatlar shuni ko‘rsatmoqdaki, qishloq xo‘jaligi mahsulotlarini ishlab chiqarish va uning 
eksportini o‘sish sur’atlari tabiiy-iqlim afzalliklariga ega bo‘lgan mamlakatlarda kuzatilmoqda. Oziq-ovqat xavfsizligini 
ta’minlash bo‘yicha o‘tkazilayotgan xalqaro ekspert tadqiqotlari jahonda va uning ayrim mintaqalarida ushbu muammo 
bilan bog‘liq murakkab vaziyat yuzaga kelayotganini ta’kidlashmoqda.

Kalit so‘zlar: qishloq xo‘jaligi, xavfsiz oziq-ovqat, tejamkor texnologiyalar, iqtisodiy o‘sish, erkin bozor, agroxizmatlar, 
agroklasterlar, agroinvestitsiyalar, iqtisodiy munosabatlar.
Abstraсt: The article highlights the specific aspects of the development of the agricultural market from a scientific point of 
view. The current situation on the global agricultural market indicates that the growth rates of agricultural production and 
exports are observed in countries with natural and climatic advantages. International expert studies on food safety show 
that a difficult situation is developing in the world and in some of its regions related to this problem.

Keу words: agriculture, safe food, lean technologies, economic growth, free market, agricultural services, agro clusters, 
Agroinvestments, economic relations.
Аннотация: В статье освещаются специфические аспекты развития аграрного рынка с научной точки зрения. 
Сложившаяся ситуация на мировом аграрном рынке свидетельствует о том, что темпы роста производства сель-
скохозяйственной продукции и ее экспорта наблюдаются в странах с природно-климатическими преимуществами. 
Международные экспертные исследования по безопасности пищевых продуктов показывают, что в мире и в неко-
торых его регионах складывается сложная ситуация, связанная с этой проблемой.

Ключевые слова: сельское хозяйство, безопасные продукты питания, бережливые технологии, экономический 
рост, свободный рынок, агросервисы, агрокластеры, aгроинвестиции, экономические отношения.

K I R I S H
Yer yuzida iqtisodiy resurslar hajmining qisqarib borayotganligi, xalqaro iqtisodiyotning globallashuvi mam-

lakatda barqaror iqtisodiy o‘sishini ta’minlashda agrar bozorlar sohasida resurs tejamkor texnologiyalarni inno-
vatsion rivojlanish dolzarbligini yanada oshirmoqda. Jahon iqtisodiyotining o‘sish tendendensiyalariga e’tibor 
qaratadigan bo‘lsak, dunyoni juda ko‘p mamlakatlarida resurs tejamkor texnologiyalarning innovatsion rivojla-
nish darajasi ortib bormoqda. Xususan, xalqaro global innovatsion indeksi ko‘rsatkichlariga binoan Shvetsariya, 
Shvetsiya, Belgiya,Buyuk Britaniya, AQSH, Finlandiya, Fransiya, Singapur, Yaponiya, Irlandiya, Daniya, Nid-
erlandiya va Germaniya innovatsion rivojlanish bo‘yicha dunyoning rivojlangan mamlakatlaridan hisoblanadi. 

BMTning Aholishunoslik jamg‘armasi (UNFPA) bergan ma’lumotga ko‘ra, 2050-yilga borib yer shari aholisi 
10 milliardga yetadi. Joriy asr nihoyasiga borib bu ko‘rsatkich 11,2 milliardni tashkil qiladi. Bayonotga ko‘ra, 2 
ming yil oldin dunyo aholisi 300 million kishi bo‘lgan bo‘lsa, 1600-yilga kelibgina bu raqam ikki barobar (600 
million)ga oshdi. 1804-yil nihoyasida aholi soni bir milliardga yetdi. Oradan bir asrga yaqin vaqt o‘tib, ya’ni 1900-
yilda dunyo aholisi soni 1,5 milliardni tashkil qildi. 1950-yildan boshlab yer aholisi hayratlanarli darajada o‘sib 
bordi. 2011-yilda aholi soni 7 milliardni tashkil qildi. 2022-yil 15-noyabr holatiga taxminan 8 millardni tashkil qildi.
Hozirda butun dunyoda 8 milliarddan ortiq kishi istiqomat qilmoqda.Yer aholisi har yili o‘rtacha 84-90 millionga 
oshib bormoqda. Bu har 11–12 yilda bir milliardga ko‘payadi degani. Shunga ko‘ra, joriy asr yarmiga borib 
aholi soni 10 milliardga yetishi kutilmoqda. Bu esa agrar sohada jiddiy ijobiy o‘zgarishlarni talab etmoqda. Jum-
ladan, mamlakatimiz qishloq xo‘jaligida amalga oshirilayotgan iqtisodiy islohotlarning asosiy maqsadi, qishloq 

xo‘jaligida yetishtirilayotgan mahsulotlarning sifat jihatidan xalqaro standart talablariga javob bera oladigan 
darajada rivojlantirishga qaratilgan. 

Bugungi kunda xalqaro iqtisodiyotda har bir xo‘jalik yurituvchi subyektni barqaror faoliyat yuritishi va mah-
sulot ishlab chiqarish hajmi bozordagi erkin talab va taklif asosida shakllanadi hamda rivojlanib boradi. Ayniqsa, 
aholini oziq-ovqat mahsulotlariga bo‘lgan talabi yildan yilga oshib bormoqda. Mutaxassislarning fikriga qara-
ganda, 2050 yilga borib, qishloq xo‘jaligi ishlab chiqarishi hajmlari qariyb ikki barobarga ortadi. Ishlab chiqarish 
texnologiyasi va texnikasida jiddiy sifat o‘zgarishlari amalga oshiriladi. Ammo ushbu jarayonlar aholini oziq-
ovqat mahsulotlari bilan yetarlicha ta’minlash muammosini hal qilmaydi. Shuning uchun qishloq xo‘jaligi mah-
sulotlarini intensiv yetishtirish jarayoniga yangi innovatsion loyihalarni amalga oshirish bugungi kunning muhim 
vazifalaridan biri hisoblanadi. 

M A V Z U G A  O I D  A D A B I Y O T L A R N I N G  T A H L I L I
Qishloq xo‘jaligi’ tarmog‘i aholini oziq-ovqat mahsulotlari bilan, sanoatning ko‘pgina sohalarini esa 

xomashyo bilan ta’minlovchi muhim tarmoqdir. Shu sababli mustaqillikning ilk davridan boshlab yurtboshimiz 
rahnamoligida hukumatimiz tomonidan mazkur tarmoqda iqtisodiy islohotlarni izchil amalga oshirishga alohida 
e’tibor berib kelinmoqda.

Bozor munosabatlari sharoitida qishloq xo‘jaligi ishlab chiqarish munosabatlarining ilmiy asoslarini yaratish 
lozim bo‘ladi. Hozirgi kunda qishloq xo‘jaligi yangi bosqichga kirib bormoqda. Qishloq xo‘jaligi ishlab chiqa-
rishining o‘ziga xos qonuniyati asosida amalga oshirilishi boshqarish jarayonlarini ma’lum qoidalarga amal 
qilgan holda olib borilishini talab qiladi. Qishloq xo‘jaligi sohasida ilmiy izlanishlar olib borayotgan olimlar, amali-
yotchilarning maqsadi va vazifalari ana shu qonuniyat, qoida va yo‘nalishlami aniqlab borishga qaratilgan. 
Ishlab chiqarish kuchlari va ishlab chiqarish munosabatlarining ilmiy asoslarini yaratish qishloq xo‘jaligini 
rivojlantirishda nihoyatda muhim ahamiyat kasb etadi. Qishloq xo‘jaligida talabga javob beradigan quyidagi 
huquqiy, tashkiliy, iqtisodiy va ijtimoiy munosabatlar tizimi yaratildi, ya’ni: mulkchilikning turli shakllari barpo 
etilishi natijasida erkin mulkiy munosabatlar vujudga keldi, tadbirkorlikning har xil turlarini yaratish, ularni rivoj-
lantirish yo‘llari izlanmoqda, yer-suv islohotlari amalga oshirilmoqda; tarmoqning cheklangan ishlab chiqarish 
resurslari (yer-suv, kapital, mehnat, tadbirkorlik qobiliyati)dan samarali foydalanish, ishlab chiqarilgan mahsu-
lotlarni sotish, daromad, foyda va ularning taqsimlanishi, investitsiyalarni jalb etish, ulardan samarali foydala-
nish, tarmoq ishlab chiqarishini maqsadga muvofiq joylashtirish, ixtisoslashtirish hamda agrosanoat integrat-
siyasini xalqaro munosabatlar asosida tashkil etish bilan bog‘liq bo‘lgan iqtisodiy munosabatlar tizimi yaratilib, 
ular takomillashtirilmoqda. Yuqorida ta’kidlangan iqtisodiy munosabatlar tizimini yaratishda qishloq xo‘jaligining 
o‘ziga xos xususiyatlarini e’tiborga olgan holda tabiiy , ijtimoiy, iqtisodiy qonunlar, iqtisodiy kategoriyalar talab-
laridan oqilona foydalanish taqozo etiladi.

Qishloq xo‘jaligi iqtisodiyoti va uni rivojlantirish bo‘yicha samarali ilmiy tadqiqot ishlarini olib borgan 
olimlardan –  R, Husanov, B.Salimov, A.Qadirov, Ch.Murodov, Q.Choriyev, A.Abdug‘aniyev, O‘.Umrzoqov, 
S.G‘ulomov, T.Farmonov, A.Toshboyev.I.Salamovlar o‘z asarlarida qishloq xo‘jaligini rivojlantirish bo‘yicha o‘z 
qarashlarini ko‘rsatib o‘tishgan.

T A D Q I Q O T  M E T O D O L O G I YA S I
Ushbu maqolani yozish jarayonida ma’lumotlarni to‘plash,ularni guruhlash,analiz va sintez usullaridan foy-

dalanilgan.

T A H L I L  V A  N A T I J A L A R
Bugungi kunda jahon bozori konyunkturasi keskin o‘zgarib, globallashuv sharoitida raqobat tobora 

kuchayib borayotgani davlatimizni yanada barqaror va jadal sur’atlar bilan rivojlantirish uchun mutlaqo yan-
gicha yondashuv hamda tamoyillarni ishlab chiqish va ro‘yobga chiqarishni taqozo etmoqda. Agrar sohada olib 
borilayotgan islohotlar samarasini yanada oshirish, qishloq xo‘jaligi korxonalari uchun shart-sharoitlar yaratish 
va ularni rivojlantirish bo‘yicha bir qator chora-tadbirlar amalga oshirildi. 

Hozirda qishloq xo‘jaligi ishlab chiqarishini izchil rivojlantirish, mamlakat oziq-ovqat xavfsizligini yanada 
mustahkamlash, ekologik toza mahsulotlar ishlab chiqarishni kengaytirish, agrar sektorning eksport salohiyatini 
sezilarli darajada oshirish bo‘yicha O‘zbekiston Respublikasini yanada rivojlantirish bo‘yicha “Harakatlar strate-
giyasi”da ustuvor yo‘nalishlar belgilangan. Jumladan, qishloq xo‘jaligi mahsulotlarini chuqur qayta ishlash, yarim 
tayyor va tayyor oziq-ovqat hamda qadoqlash mahsulotlarini ishlab chiqarish bo‘yicha eng zamonaviy yuqori 
texnologik asbob-uskunalar bilan jihozlangan yangi qayta ishlash korxonalarini qurish, mavjudlarini rekonstruk-
siya va modernizatsiya qilish bo‘yicha investitsiya loyihalarini amalga oshirish. 

Hozirgi innovatsion iqtisodiyotda agrar bozor barqarorligini ta’minlash uchun qishloq xo‘jaligi mahsulot-
lari yetishtirishning barcha bo‘g‘inlarini keng qamrab olgan holda, biznes loyihalarni amalga oshirish lozim 
bo‘ladi. Buning uchun qishloq xo‘jaligi mahsulotlarini yetishtirishda nav tanlash, seleksiya ishi, hosilni yig‘ish 
agrotexnologiyasi, mahsulotni saralash, qayta ishlash, qadoqlash va sotish tizimlarini o‘z ichiga olgan komp-
leks chora-tadbirlar ishlab chiqishni takomillashtirishni taqozo etmoqda. Hozirgi zamon iqtisodiyotining o‘ziga 
xos xususiyati va bozordagi raqobat asosini, birinchi navbatda, mahsulot hamda xizmatlar ishlab chiqarish-
dagi resurslar sarfini tejash, ortiqcha sarf-xarajatlarning oldini olishga qaratilmoqda. Bu esa raqobat kurashida 
ustunlikka ega bo‘lish va ishlab chiqarish jarayonini davom ettirishning eng sodda hamda samarali usuli hi -
soblanadi. Shuningdek, erkin bozordagi raqobat kurashida ustunlikka erishish uchun agrar bozor subyektlari 
nafaqat zamonaviy texnologiyalar va shuningdek, malakali, erkin bozor sharoitida ishlash ko‘nikmasiga ega 
bo‘lgan mutaxassislarga ham ega bo‘lishi lozim bo‘ladi.

Bugungi kunda qishloq xo‘jaligida qishloq xo‘jaligi mahsulotlari yetishtiruvchilar o‘rtasida yetarli darajadagi 
raqobat muhiti yaratilganligiga qaramasdan, tayyor mahsulotlar sotish tizimi zamon talablari darajasida rivoj-
lanmaganligi mahsulotlarini eksport qilish jarayoniga ham ta’sir ko‘rsatmoqda. Erkin bozor sharoitida agrar 
bozor faoliyatini davlat doirasidagi iqtisodiy, huquqiy va tashkiliy jihatdan kompleks muvofiqlashtiruvchi das-
taklar orqali mutanosib rivojlantirmasdan turib kutilgan natijalarga erishib bo‘lmaydi.

Mutaxassislarning ta’kidlashicha, hozirgi kunda jahon agrar va oziq-ovqat bozorlarida raqobat muhiti 
kuchayib bormoqda. Ayniqsa, ho‘l va quruq mevalar, sabzavotlar, qayta ishlangan meva-sabzavot mahsulotlari, 
o‘simlik yog‘i, un va un mahsulotlari, choy,kofe, sitrus mevalar, sut va go‘sht mahsulotlari bozorlarida shunday 
holatni kuzatish mumkin. 

Bugungi kunda sayyoramizda yuz berayotgan global iqlim o‘zgarishi, ob-havo sharoitlarining noqulay 
kelishi, turli zararkunandalarni ko‘payishi va boshqa tabiiy omillar qishloq xo‘jaligi mahsulotlarini yetishtirish 
hajmiga o‘z ta’sirini ko‘rsatmoqda. Bu esa mavjud resurslardan samarali foydalanishda resurstejamkor innovat-
sion texnologiyalardan qishloq xo‘jaligi ishlab chiqarishining global iqlim o‘zgarishi salbiy oqibatlariga moslashib 
boruv  chi ishlab chiqarish va lokomativ agroxizmatlar bozorini shakllantirishni talab etadi. 

 Oziq-ovqat xavfsizligini ta’minlashda agroxizmatlar bozorini rivojlanishi bevosita qishloq xo‘jaligi mahsu-
lotlari yetishtiruvchilari va iste’molchilari o‘rtasidagi iqtisodiy munosabatlarni to‘g‘ridan to‘g‘ri amalga oshirish 
mexanizmlarini joriy etilishi, ikki tomonlama manfaatdorlikni ta’minlash, ilm-fan yutuqlarini keng tatbiq etish, 
olim va mutaxassislarning fikr-mulohazalari, to‘plangan tajribalar asosida xulosa va tavsiyalar ishlab chiqishni 
talab etadi. Shu bois, qishloq xo‘jaligi ishlab chiqarishini izchil rivojlantirish, mamlakatlar oziq-ovqat xavfsizligini 
yanada mustahkamlash, ekologik toza mahsulotlar ishlab chiqarishni kengaytirishda agroxizmatlar bozorini 
rivojlantirish dolzarb vazifalardan biri hisoblanadi. 

So‘nggi yillarda mamlakatda agrar bozor sohasi faol isloh qilinmoqda. Mazkur tarmoqda boshqaruv tizimini 
takomillashtirish, davlat tomonidan qo‘llab-quvvatlashning samarali mexanizmlarini joriy etish, agroklasterlarni 
yo‘lga qo‘yish, zamonaviy resurs tejamkor texnologiyalarini joriy qilish, qishloq xo‘jaligi mahsulotlari eksporti 
hajmini oshirish maqsadida qator Farmon va Qarorlar qabul qilindi.O‘zbekiston geografik jihatdan barcha tashqi 
bozorlardan uzoq masofada joylashgan. Bu degani, mahsulotni iste’molchilarga yetkazib berish xarajatlari, 
ya’ni logistika xarajatlari doim yuqori bo‘ladi. Shu sababli, arzon narxdagi mahsulotlarni eksport qilishning 
ma’nosi yo‘q – daromadli eksport uchun marja yetarli darajada bo‘lmasligi mumkin. Bundan tashqari, mam-
lakatda ishchi kuchining yetarliligidan ham foydalanish lozim – hosil yig‘im-terim jarayoni qanchalik mehnat-
talab va xarajatli bo‘lsa, O‘zbekistonning ushbu mahsulotni eksport qilish imkoniyati shunchalik yuqori bo‘ladi.
Agrar tarmoqda agrar bozorni shakllantirishda hududning qaysi turdagi qishloq xo‘jaligi mahsulotlari yetishti-
rishga (ekinlar ekish   ga) ixtisoslashgani, tabiiy-iqlim sharoitlari, ekin maydonlari hajmi, qishloq xo‘jaligi ekinlari 
tarkibi, mulkchilik va xo‘jalik yuritish shakllari va boshqa shu kabi omillar hisobga olinishi lozim. Agrar bozorda 
xizmat ko‘rsatuvchi korxonalarning soni ko‘payishi, bozorda raqobat paydo bo‘lib, xizmatlar sifati ortishiga olib 
keladi va bu bozorning ma’lum qonuniyati hisoblanishi boisdan, ushbu qonuniyatdan unumli foydalanish talab 
etiladi. Shu bilan birga agrar bozorning rivojlanishida davlatning rag‘batlantiruvchi dastaklarining o‘rni beqiyos 
hisoblanadi. 

X U L O S A  V A  T A K L I F L A R
Ayni paytda qishloq xo‘jaligida meva-sabzavot mahsulotlarini yetishtiruvchi korxonalarining iqtisodiy 

ahvolini xizmat ko‘rsatish sohalarining rivojlanish darajasi belgilab bermoqda. Shuning uchun ham qishloq 
xo‘jaligida, meva-sabzavot mahsulotlari bozorlari rivojlanishining agroxizmatlar bozoriga bog‘liqligi boisidan, 
xizmat sohasi subyektlari faoliyatini rivojlantirish, servis tuzilmalari raqobatbardoshliligini oshirish, servis korxo-
nalari ichki xo‘jalik iqtisodiy munosabatlarini ilmiy-nazariy asoslarini takomillashtirish dolzarblik kasb etmoqda. 

Yuqoridagilarni hisobga olib, agrar sohada meva-sabzavot mahsulotlari bozorlari faoliyatini kompleks 
ravish    da, erkin bozor qonunlari doirasida rivojlantirish masalalarini tadqiq etish, shu asosda mazkur bozor 

bo‘yicha ilmiy hamda uslubiy ahamiyatga ega bo‘lgan tavsiyalar tayyorlash dolzarb vazifalardan hisoblanadi. 
Respublikamizda agrar bozorni rivojlantirishda quyidagilarga e’tibor berish maqsadga muvofiqdir:

● ilm-fan yutuqlari asosida milliy agrar bozor tarmog‘ini yo‘lga qo‘yish; 

● hududlarda agrosanoat majmuiga kiruvchi davlat, xo‘jalik va xizmat ko‘rsatuvchi tashkilotlarning agrar 
bozor doirasida o‘zaro integratsiyasini ta’minlash;

● zamonaviy agrar bozorini kengaytirish maqsadida davlat-xususiy sherikchilik mexanizmlari keng joriy 
etiladi; 

● “raqamli agrar bozor” tizimlarini shakllantirish; qishloq xo‘jaligi mahsulotlari eksportini yanada rivojlan-
tirish maqsadida ”daladan iste’molgacha” tamoyili asosida xalqaro sifat standart va sertifikatlari joriy 
etish; 

● agrar bozor tarmog‘ini rivojlantirish uchun Xalqaro ekspertlar kengashi (International Expert Board) 
tashkil etish; hududlarning uzoq muddatli rivojlanish tendensiyalari va inson kapitali bozori talablaridan 
kelib chiqqan holda agrar sohada kadrlarga bo‘lgan ehtiyojni aniqlash;

● hududning qishloq xo‘jaligi ishlab chiqarishi ehtiyojlaridan kelib chiqib ilmiy tashkilotlarga tayyor ilmiy 
ishlanmalar va tegishli ilmiy maslahatlarga buyurtmalarni shakllantirish;

● hududlar agrar sohasi asosiy ixtisoslashuvidan kelib chiqqan holda xalqaro tajribalar hamda ilmiy 
faoliyat natijalarini tijoratlashtirish;

● qishloq xo‘jaligi subyektlariga bevosita va onlayn hamda “call-markaz” orqali xizmat ko‘rsatish.

Foydalanilgan adabiyotlar ro‘yxati:
1. O‘zbekiston Respublikasining Qonuni, 25.12.2019-yildagi “Investitsiyalar va investitsiya faoliyati to‘g‘risida”gi O‘RQ-

598-son.
2. Ўзбекистон Республикаси Президентининг "Ўзбекистон Республикасини янада ривожлантириш бўйича 

ҳаракатлар стратегияси тўғрисида"ги Фармони. lex.uz›docs/3107036
3. . Киселева Е.Н., Власова О.В., Коннова Е.Б. Рынок продовольственных товаров: учебное пособие.
4. George H., Koohafkan P. и др. Состояние мировых земельных и водных ресурсов для производства 

продовольствия и ведения сельского хозяйства. –М.: ФАО и издательство “Весь мир”, 2012. 308 с.
5. 5. Nurmatov N.J., Ro‘ziyev O.A., Gulmatov J.Q., Berdiyev S.R.Qishloq xo‘jaligi iqtisodiyoti. “Tafakkur”nashryoti 2011-y.

